
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 3322 26-06-2024 - ൽ മറുപടിയ്ക്

മലബാർ ജില്ലകളിലെ പ്ലസ് വൺ സീറ്റുകളുടെ കുറവ്

ചോദ്യം ഉത്തരം

ശ്രീ. എ. പി. അനിൽ കുമാർ ,
ശ്രീ. സണ്ണി ജോസഫ് ,
ശ്രീ. ടി. സിദ്ദിഖ്,

ശ്രീ. സജീവ് ജോസഫ്

ശ്രീ വി ശിവന്‍കുട്ടി
(പൊതുവിദ്യാഭ്യാസ-തൊഴിൽ വകുപ്പ് മന്ത്രി)

(എ)

മലബാർ ജില്ലകളിലാകെ 40000 ത്തിലധികമുള്ള

പ്ലസ് വൺ സീറ്റുകളുടെ കുറവ് വിദ്യാർത്ഥികളുടെ തുടർ
പഠനത്തെ സാരമായി ബാധിക്കും എന്നത്
വസ്തുതയാണോ;

(എ) മുഖ്യഘട്ട അലോട്ട്മെന്റ് കഴിഞ്ഞപ്പോള്‍ ഹയര്‍

സെക്കണ്ടറി മേഖലയില്‍ മലബാര്‍ ജില്ലകളിലെന്നല്ല
സംസ്ഥാനത്തെ ഒരു ജില്ലയിലും സീറ്റിന്റെ

ലഭ്യതക്കുറവില്ല. മുഖ്യഘട്ട അലോട്ട്മെന്റുകള്‍

പൂര്‍ത്തിയായപ്പോള്‍ മലബാര്‍ മേഖലയില്‍

പ്രവേശനത്തിനായി ശേഷിക്കുന്ന അപേക്ഷകള്‍

30188 ആണ്. സര്‍ക്കാര്‍ എയ്ഡഡ് സ്കൂളുകളില്‍
മാത്രം 33573 സീറ്റുകളും ലഭ്യമാണ്. അണ്‍-എയ്ഡഡ്
മേഖലയിലെ സീറ്റുകള്‍ കൂടി പരിഗണിച്ചാല്‍ മലബാര്‍
മേഖലയില്‍ ഹയര്‍ സെക്കണ്ടറിയില്‍ മാത്രം 56058
സീറ്റുകളും ലഭ്യമാണ്.

(ബി) മലബാറിലെ പ്ലസ് വണ്‍ സീറ്റ് പ്രതിസന്ധി

പരിഹരിക്കണം എന്നാവശ്യപ്പെട്ടുകൊണ്ട്
ഹൈക്കോടതിയിൽ സമര്‍പ്പിച്ച കേസിൽ സർക്കാർ
സ്വീകരിച്ച നിലപാട് എന്തായിരുന്നു എന്ന്
വ്യക്തമാക്കാമോ;

(ബി) 2023-24 അക്കാദമിക വര്‍ഷം 27.07.2023-ലെ
സ.ഉ.(കൈ)നം.106/2023/പൊവിവ, 19.8.2023-ലെ
സ.ഉ.(കൈ)നം.121/2023/പൊവിവ എന്നിവ

പ്രകാരം സര്‍ക്കാര്‍ താല്‍ക്കാലിക ബാച്ചുകള്‍

മാത്രമാണ് അനുവദിച്ചിട്ടുള്ളത്. മലബാര്‍ ഭാഗത്തു
നിന്നും അധിക സീറ്റുകള്‍ ആവശ്യപ്പെട്ടു കൊണ്ടുള്ള
പ്രൊപ്പോസലുകള്‍ ലഭിച്ചിരുന്നു. കൂടാതെ

വിദ്യാര്‍ത്ഥികള്‍ കുറവുള്ള ബാച്ചുകള്‍ വിദ്യാഭ്യാസ
ആവശ്യകത കൂടിയ സ്ഥലങ്ങളിലേക്ക് ഷിഫ്റ്റ്

ചെയ്യുകയും ചെയ്തു. ആദ്യ സപ്ലിമെന്ററി

അലോട്ട്മെന്റിന് ശേഷം ഇത് താലൂക്ക്

അടിസ്ഥാനത്തില്‍ പരിശോധിക്കുകയും ആവശ്യമായ

സീറ്റുകളുടെ ലഭ്യതക്കുറവ് പരിശോധിക്കുകയും ചെയ്തു.
ടി പരിശോധനയുടെ അടിസ്ഥാനത്തിലാണ് ടി

അക്കാദമിക വര്‍ഷം താല്‍ക്കാലിക ബാച്ചുകള്‍

അനുവദിച്ചത്. ടി ബാച്ചുകള്‍ താല്‍ക്കാലിക

ബാച്ചുകളായതിനാലാണ് മാനേജ്മെന്റുകളില്‍ നിന്ന്
അപേക്ഷകള്‍ ക്ഷണിക്കുകയോ കമ്മിറ്റിയെ വച്ച്
പരിശോധിക്കുകയോ ചെയ്യാതിരുന്നത്. 97 അധിക
ബാച്ചുകള്‍ ഇപ്രകാരം അനുവദിക്കുകയുണ്ടായി.

സ്കൂളുകള്‍ ഒരു യൂണിറ്റായി കണക്കാക്കാതെ

താലൂക്കടിസ്ഥാനത്തിലാണ് ബാച്ചുകള്‍ അനുവദിച്ചത്.
പെറ്റീഷണര്‍മാരുടെ സ്കൂളുകളില്‍ പുതിയ ബാച്ചുകള്‍
അനുവദിക്കുന്നത് ടി പ്രദേശത്തെ മറ്റ് സ്കൂളുകളില്‍
സീറ്റുകള്‍ ഒഴിഞ്ഞു കിടക്കുന്നതിന് ഇടയാക്കിയേക്കും.
സ്കൂളുകളിലെ സൗകര്യം മാത്രമല്ല, കോഴ്സ്

കോമ്പിനേഷനിലെ വൈവിധ്യവും ഇക്കാര്യത്തില്‍

കണക്കിലെടുക്കുകയുണ്ടായി. കൂടാതെ RTE പ്രകാരം
എട്ടാം ക്ലാസ്സുവരെയുള്ള കുട്ടികള്‍ക്ക് അടുത്ത

സ്കൂളുകളില്‍ പഠിക്കാനുള്ള അവസരം സര്‍ക്കാര്‍ ഉറപ്പ്
വരുത്തിയിട്ടുണ്ട്. ഹയര്‍ സെക്കന്‍ഡറി RTE-യുടെ
പരിധിയില്‍ വരുന്നില്ലെങ്കിലും കുട്ടികള്‍ക്ക്

വി.എച്ച്.എസ്.ഇ, ഐടിഐ, പോളിടെക്നിക് തുടങ്ങി
വിവിധ അവസരങ്ങള്‍ സര്‍ക്കാര്‍ ഉറപ്പാക്കിയിട്ടുണ്ട്.
പത്താം ക്ലാസ്സില്‍ പഠിക്കുന്ന കുട്ടികളുടെ എണ്ണവും
വരും വര്‍ഷങ്ങളിലെ എണ്ണവും കൂടി

കണക്കിലെടുത്താണ് അഡീഷണല്‍ ബാച്ചുകള്‍

അനുവദിച്ചിരിക്കുന്നത്. ആവശ്യകത അനുസരിച്ചാണ്
താല്‍ക്കാലിക ബാച്ചുകള്‍ അനുവദിച്ചിരിക്കുന്നത്

എന്നതിനാല്‍ ആവശ്യകത കുറയുന്നതനുസരിച്ച്

ബാച്ചുകള്‍ അവസാനിപ്പിക്കാനും കഴിയും.
താല്‍ക്കാലിക ബാച്ചുകള്‍ അനുവദിച്ചതിലൂടെ

കുട്ടികളുടെ വിദ്യാഭ്യാസ ആവശ്യകതയെ പൂര്‍ണ്ണമായും
നിറവേറ്റാന്‍ സാധിച്ചു.

താല്‍ക്കാലിക ബാച്ചുകള്‍ അനുവദിച്ചു കൊണ്ടുള്ള
സര്‍ക്കാര്‍ ഉത്തരവ് കോടതി റദ്ദ് ചെയ്തിട്ടില്ല. കോടതി
വിധിയില്‍ നിര്‍ദ്ദേശിച്ച പ്രകാരം റീജിയണല്‍ ലവല്‍
കമ്മിറ്റികള്‍ കൂടി റിപ്പോര്‍ട്ട് സ്റ്റേറ്റ് ലവല്‍ കമ്മിറ്റിക്ക്
നല്‍കുന്നതിനും ആയത് പരിശോധിച്ച് സര്‍ക്കാരിന്
റിപ്പോര്‍ട്ട് സമര്‍പ്പിക്കുന്നതിനും നിര്‍ദ്ദേശം

നല്‍കിയിട്ടുണ്ട്.

(സി) പ്രസ്തുത വിഷയം സംബന്ധിച്ച വിശദീകരണം
സർക്കാർ കോടതിയിൽ നൽകിയിട്ടുണ്ടോ; വിശദ
വിവരം നൽകുമോ?

(സി) 2023-24 അക്കാദമിക വര്‍ഷം 27.07.2023-ലെ
സ.ഉ.(കൈ)നം.106/2023/പൊവിവ, 19.8.2023-ലെ
സ.ഉ.(കൈ)നം.121/2023/പൊവിവ എന്നിവ

പ്രകാരം സര്‍ക്കാര്‍ താല്‍ക്കാലിക ബാച്ചുകള്‍

മാത്രമാണ് അനുവദിച്ചിട്ടുള്ളത്. മലബാര്‍ ഭാഗത്തു
നിന്നും അധിക സീറ്റുകള്‍ ആവശ്യപ്പെട്ടു കൊണ്ടുള്ള
പ്രൊപ്പോസലുകള്‍ ലഭിച്ചിരുന്നു. കൂടാതെ

വിദ്യാര്‍ത്ഥികള്‍ കുറവുള്ള ബാച്ചുകള്‍ വിദ്യാഭ്യാസ
ആവശ്യകത കൂടിയ സ്ഥലങ്ങളിലേക്ക് ഷിഫ്റ്റ്

ചെയ്യുകയും ചെയ്തു. ആദ്യ സപ്ലിമെന്ററി

അലോട്ട്മെന്റിന് ശേഷം ഇത് താലൂക്ക്

അടിസ്ഥാനത്തില്‍ പരിശോധിക്കുകയും ആവശ്യമായ

സീറ്റുകളുടെ ലഭ്യതക്കുറവ് പരിശോധിക്കുകയും ചെയ്തു.
ടി പരിശോധനയുടെ അടിസ്ഥാനത്തിലാണ് ടി

അക്കാദമിക വര്‍ഷം താല്‍ക്കാലിക ബാച്ചുകള്‍

അനുവദിച്ചത്. ടി ബാച്ചുകള്‍ താല്‍ക്കാലിക

ബാച്ചുകളായതിനാലാണ് മാനേജ്മെന്റുകളില്‍ നിന്ന്
അപേക്ഷകള്‍ ക്ഷണിക്കുകയോ കമ്മിറ്റിയെ വച്ച്
പരിശോധിക്കുകയോ ചെയ്യാതിരുന്നത്. 97 അധിക
ബാച്ചുകള്‍ ഇപ്രകാരം അനുവദിക്കുകയുണ്ടായി.
സ്കൂളുകള്‍ ഒരു യൂണിറ്റായി കണക്കാക്കാതെ

താലൂക്കടിസ്ഥാനത്തിലാണ് ബാച്ചുകള്‍ അനുവദിച്ചത്.
പെറ്റീഷണര്‍മാരുടെ സ്കൂളുകളില്‍ പുതിയ ബാച്ചുകള്‍
അനുവദിക്കുന്നത് ടി പ്രദേശത്തെ മറ്റ് സ്കൂളുകളില്‍
സീറ്റുകള്‍ ഒഴിഞ്ഞു കിടക്കുന്നതിന് ഇടയാക്കിയേക്കും.
സ്കൂളുകളിലെ സൗകര്യം മാത്രമല്ല, കോഴ്സ്

കോമ്പിനേഷനിലെ വൈവിധ്യവും ഇക്കാര്യത്തില്‍

കണക്കിലെടുക്കുകയുണ്ടായി. കൂടാതെ RTE പ്രകാരം
എട്ടാം ക്ലാസ്സുവരെയുള്ള കുട്ടികള്‍ക്ക് അടുത്ത

സ്കൂളുകളില്‍ പഠിക്കാനുള്ള അവസരം സര്‍ക്കാര്‍ ഉറപ്പ്
വരുത്തിയിട്ടുണ്ട്. ഹയര്‍ സെക്കന്‍ഡറി RTE-യുടെ
പരിധിയില്‍ വരുന്നില്ലെങ്കിലും കുട്ടികള്‍ക്ക്

വി.എച്ച്.എസ്.ഇ, ഐടിഐ, പോളിടെക്നിക് തുടങ്ങി
വിവിധ അവസരങ്ങള്‍ സര്‍ക്കാര്‍ ഉറപ്പാക്കിയിട്ടുണ്ട്.
പത്താം ക്ലാസ്സില്‍ പഠിക്കുന്ന കുട്ടികളുടെ എണ്ണവും
വരും വര്‍ഷങ്ങളിലെ എണ്ണവും കൂടി

കണക്കിലെടുത്താണ് അഡീഷണല്‍ ബാച്ചുകള്‍

അനുവദിച്ചിരിക്കുന്നത്. ആവശ്യകത അനുസരിച്ചാണ്
താല്‍ക്കാലിക ബാച്ചുകള്‍ അനുവദിച്ചിരിക്കുന്നത്

എന്നതിനാല്‍ ആവശ്യകത കുറയുന്നതനുസരിച്ച്

ബാച്ചുകള്‍ അവസാനിപ്പിക്കാനും കഴിയും.
താല്‍ക്കാലിക ബാച്ചുകള്‍ അനുവദിച്ചതിലൂടെ

കുട്ടികളുടെ വിദ്യാഭ്യാസ ആവശ്യകതയെ പൂര്‍ണ്ണമായും
നിറവേറ്റാന്‍ സാധിച്ചു.

താല്‍ക്കാലിക ബാച്ചുകള്‍ അനുവദിച്ചു കൊണ്ടുള്ള
സര്‍ക്കാര്‍ ഉത്തരവ് കോടതി റദ്ദ് ചെയ്തിട്ടില്ല. കോടതി
വിധിയില്‍ നിര്‍ദ്ദേശിച്ച പ്രകാരം റീജിയണല്‍ ലവല്‍
കമ്മിറ്റികള്‍ കൂടി റിപ്പോര്‍ട്ട് സ്റ്റേറ്റ് ലവല്‍ കമ്മിറ്റിക്ക്
നല്‍കുന്നതിനും ആയത് പരിശോധിച്ച് സര്‍ക്കാരിന്
റിപ്പോര്‍ട്ട് സമര്‍പ്പിക്കുന്നതിനും നിര്‍ദ്ദേശം

നല്‍കിയിട്ടുണ്ട്.

